
loek Toewankoe bisa djalanken apa hamba poenja pesenan ini, hamba brani tanggoeng atawa tentoeken njang Toewankoe poenja anak tjoetjoek mesti bisa ganti menoeroeni doedoek tachta karadja'än, serta Toewankoe poenja negeri djadi lebieh tambah beroentoeng dan rahardja, dengen santosa selama-lamanja;” sa' soedanja berpesen begitoe, Tjhoei Kak memberi hormat laloe berpamit pigi, Keizer inget satoe persatoe serta tergegem di dalem hati apa secretaris poenja pesenan tadi.

Tjoe Thaij Wee anter Keizer berdjalan lagi bebrapa tindak, sampe di mana pintoe mendjelma, djalanannja njang bakal djadi orang berpangkat, di sitoe soeda sedia sa'ekor koeda toenggang boeloe item, dengen soeda langkep pakejannja, Tjoe Thaij Wee lekas-lekas melawanin Keizer naek di atas itoe koeda, sigra koeda itoe lari sa'keras-kerasnja, tjepetnja sebagi larinja anak panah, sebentar sadja soeda sampe di soengi besar (Bengawan) „Wie Soei Hoo” namanja, keliattan di dalem soengi sitoe ada 2 ekor ikan „Kiem Sik Lie Hie” selagi bermain-main di atas aêr, sebentar termimboel sebentar lagi tengelem.

Keizer brentiken koedanja, seneng sekali dan tida bisa soeda, mengawasin sadja pada ka'doewa ekor ikan itoe.

Tjoe Thaij Wee berkata: „Toewankoe! marilah kita brangkat, moempoeng hari masieh pagi, djangan sampe lat dari waktoenja.”

